
GOUVÈNÈ CUOMO MANDE KOMISYON TRAVAY LA POU KONVOKE KONSÈY SALÈ A 

 

Manm yo nan Konsèy Salè a pral abòde kesyon salè pou travayè ki touche poubwa yo 

 

Gouvènè Andrew M. Cuomo jodia te mande Komisyonè Travay Eta Peter M. Rivera pou konvoke yon 

Konsèy Salè pou revize ak rekòmande nenpòt chanjman a règleman enpòtan pou travayè sèvis manje yo 

ak anplwaye sèvis yo nan Eta New York. 

 

“Lejislati a te adopte pwopozisyon mwen an pou ogmante salè minimòm, plizyè milye Nouyòkè te wè 

pèspektiv ekonomik yo amelyore,” te deklare Gouvènè Cuomo. “Kounye a, pou kontinye sou vwa sa 

mwen mande Komisyonè Travay la Peter Rivera pou konvoke yon Konsèy sou Salè ak òganize yon 

odyans piblik pou asire egalite ak detèmine si gen chanjman ki bezwen fèt nan règleman yo ki jere 

pousantaj peman a travayè sèvis yo.” 

 

Nan dat 31 Desanm 2013, salè minimòm pou tout travayè yo te ogmante soti $7.25 pa èdtan pou rive a 

$8.00 pa èdtan. Sa a se te premye nan yon seri twa chanjman anyèl ki te apwouve anba akò bidjè a nan 

2013. Salè minimòm lan pral ogmante soti $8.75 nan 31 Desanm 2014 e ankò a $9.00 nan 31 Desanm 

2015. 

 

Travyè poubwa yo touche yon pousantaj debaz obligatwa. Poubwa yo te ajoute nan peman debaz la ki 

dwe egal oswa depase salè minimòm lan. Konsèy Salè a pral rankontre pou revize règleman yo pou 

travayè sèvis manje yo ak anplwaye sèvis yo epi rekòmande chanjman si sa nesesè. 

 

Konsèy Salè a, konpoze de manm yo ki reprezante travay, biznis ak piblik la, pral fè yon rekòmandasyon 

bay Komisyonè a, ki li menm apresa pral anonse yon detèminasyon final nan mwa fevriye 2015. 

 

“Daprè demann Gouvènè a, mwen pral konvoke Konsèy Salè a pou revize règleman yo epi fè 

rekòmandasyon pou anplwaye sèvis yo,” te deklare Komisyonè Rivera. “Biznis te chanje depi dènye 

ogmantasyon salè minimòm lan. Mwen pral bay moun sa yo responsabilite pou yo ka detèmine si 

peman debaz pou travayè poubwa sèvis manje yo ta dwe amande e, si se sa, pa konbyen.” 

 



Haitian Creole 

Moun ki annaprè yo pral fè pati de Konsèy Salè a: Heather C. Briccetti, Prezidan ak PDG Konsèy Biznis; 

Peter Ward, Prezidan Konsèy Trade Hotel New York; ak Timothy Grippen, Egzekitif Konte Broome 

Retrate.  

 

Yon pwogram odyans piblik pral anonse byento. 

 

Depatman Travay la ranfòse lwa sou salè minimòm lan. Sèminè sou entènèt anrejistre, postè, rezime fèy 

pousantaj, kesyon yo poze souvan yo ak resous adisyonèl pou anplwayè ak anplwaye yo disponib nan sit 

entènèt li: www.labor.ny.gov/minimumwage. 

